
CONVENIO DE COLABORACION ENTRE A ENTIDADE PUBLICA EMPRESARIAL AUGAS DE
GALICIA E O CONCELLO DE AVION PARA A CONEXION DAS REDES DE SANEAMENTO DO
SIFON E SAN VICENTE CO COLECTOR XERAL DE AVION. CONCELLO DE AVION (OURENSE),
SUSCEPTIBLE DE FINANCIAMENTO POLA UNION EUROPEA NO MARCO DO EIXO REACT UE
DO PROGRAMA OPERATIVO FEDER GALICIA 2014-2020, COMO PARTE DA RESPOSTA DA UE
A PANDEMIA DA COVID-19

Dunha parte, Ethel Maria Vazquez Mourelle, conselleira de Infraestruturas e Mobilidade, nomeada
polo Decreto 112/2020, do 6 de setembro, en nome e representacion da entidade publica empresarial
Augas de Galicia, no exercicio das funcions atribuidas polos artigos 13 da Lei 9/2010, do 4 de
novembro, de augas de Galicia e 6 do Estatuto da entidade publica empresarial Augas de Galicia,
aprobado polo Decreto 32/2012, do 12 de xaneiro.

Doutra parte, Antonio Montero Fernandez, alcalde do Concello de Avidn, no exercicio das atribucidns
conferidas no artigo 21 da Lei 7/1985, do 2 de abril, reguladora das bases do réxime local.

EXPONEN

Primeiro.- O Concello de Avion ten atribuidas competencias en materia de saneamento de auga
potable en base a Lei 7/1985, do 2 de abril, reguladora das Bases do Réxime Local, que nos seus
artigos 25.2 c), 26.1 a) e 86.2, configura o saneamento e depuraciéon de augas residuais como un

servizo de competencia local, nos termos establecidos pola lexislacién da comunidade auténoma.

Neste senso, o artigo 80.2 |) da Lei 5/1997, do 22 de xullo, reguladora da Administracion local de
Galicia, sinala como competencia atribuida as entidades locais o tratamento de augas residuais,
delimitando a Lei 9/2010, do 4 de novembro, de augas de Galicia o reparto competencial neste eido,
resultando competencia das entidades locais, en materia de execucidon de obras, as que tefian por
obxecto a rede de sumidoiros (artigo 5.1 b)), redes de distribucion (artigo 27.2 c)), a execucion de
calquera obra no eido do saneamento e/ou a depuracion que non tefa sido declarada de interese
publico por algin dos medios do artigo 28 da Lei 9/2010, do 4 de novembro, de augas de Galicia
(artigos 27.2 a)) en relacién co artigo 5.1 c)).

Ademais, en materia de prestacion do servizo, atriblese competencia as entidades locais para a
prestacion do servizo respecto de instalacions non comprendidas no artigo 32 da Lei 9/2010, do 4 de
novembro, de augas de Galicia, respecto daquelas instalaciéns das que non se solicite a sta asuncién
do servizo pola Xunta de Galicia de acordo co establecido na disposicion transitoria quinta, asi como a
prestacion do servizo de saneamento (artigo 5.1.c)).

Segundo.- A entidade publica Augas de Galicia, entidade creada pola Lei 9/2010, do 4 de novembro,
de augas de Galicia e regulada polo Decreto 32/2012, do 12 de xaneiro, polo que se aproba o seu
estatuto é unha entidade publica empresarial do sector publico autonémico de Galicia, adscrita a
Conselleria de Infraestruturas e Mobilidade, con personalidade xuridica propia e plena capacidade de
obrar para o cumprimento dos seus fins, e constitie o medio, xunto co resto de drganos que integran
a Administracion hidraulica de Galicia, a través do cal a Comunidade Auténoma de Galicia exerce as

sUas competencias en materia de augas e obras hidraulicas.

Entre estas competencias atopanse, con caracter xeral, e de acordo co establecido na Lei 9/2010, do
4 de novembro, de augas de Galicia, a ordenacion administrativa e a planificacién das obras
hidraulicas non declaradas de interese xeral (artigo 4.1 a)) e, de xeito concreto, no ambito do
saneamento e a depuracién, correspéndelle a ordenacion dos servizos de saneamento en alta (artigo
11.5 a)) e a elaboracién dos criterios de coordinacion das actuacions das entidades locais (artigo 11.5
b) e 26.2d)), entre outras. En calquera caso, as competencias da Comunidade Auténoma de Galicia
exerceranse sempre de conformidade co principio de garantia e eficacia do servizo publico de

abastecemento (artigo 3.1 f)).

Terceiro.- A actuacién da Comunidade Autdnoma de Galicia e das entidades locais no ambito do
saneamento e depuracion de augas residuais tera por finalidade contribuir & execucion do bo estado
ecoldxico das augas e dos ecosistemas asociados mediante o cumprimento dos obxectivos
establecidos na lexislacion aplicable, fomentandose a reutilizacién das augas depuradas cando isto

sexa viable.

Para a consecucion destes e dos restantes fins e obxectivos establecidos en materia de saneamento,
a Lei 9/2010, do 4 de novembro, de augas de Galicia, establece un mandato de colaboracion entre as
entidades locais, que ostentan competencias na materia, € a Comunidade Auténoma de Galicia. A

natureza da colaboracién pode ser técnica e/ou financeira e articularse a través de diversos

mecanismos como son, a participacion de Augas de Galicia na construcion e explotacién de obras que
sexan competencia das entidades locais galegas (artigo 11.3 d), e a regulacion e ou outorgamento de

auxilios econdmicos as entidades locais en materias da siia competencia (artigo 26.3).

Cuarto.- O artigo 57 da Lei 7/1985, do 2 de abril, reguladora das bases do réxime local e o 194 da
Lei 5/1997, do 22 de xullo, da Administracion local de Galicia determinan que a cooperacion
econdmica, técnica e administrativa entre a Administracion Local e as Administracions do Estado e
das Comunidades Auténomas, tanto en servizos locais como en asuntos de interese comun,
desenvolverase con caracter voluntario, baixo as formas e nos termos previstos nas leis, pudendo ter

lugar, en todo caso, mediante os convenios administrativos que subscriban.

Quinto.- Os nucleos do Sifon e San Vicente, pertencentes ao concello de Avidn, dispofien dun
sistema de saneamento deficiente que provoca cheiros e vertidos. A través desta actuacidn, prevese
solucionar este problema mediante a execucién dunha rede de saneamento que conduza as augas
residuais & Estacion depuradora de augas residuais de Avion, e a demolicion das obsoletas fosas

sépticas.

Sexto - A vista do exposto, as partes consideran necesario establecer unha férmula coordinada para

garantir o financiamento da citada actuacion.

Sobre a base do ata aqui exposto, as partes acordan outorgar o presente convenio de colaboracién

de acordo coas seguintes:
CLAUSULAS
PRIMEIRA. OBXECTO

E obxecto deste convenio establecer as condicidns basicas para a colaboracién entre Augas de Galicia
e o Concello de Avion que permitan acometer e incorporar ao patrimonio publico municipal as obras
consistentes na “Conexion das redes de saneamento do Sifén e San Vicente co Colector xeral de
Avién. Concello de Avidn (Ourense)”, a sUa posta en servizo, a sua explotacion e a sta conservacion

e mantemento, nos termos establecidos nas clausula seguintes.

SEGUNDA. OBRIGAS DE AUGAS DE GALICIA
Para o cumprimento do obxecto deste convenio, Augas de Galicia obrigase a:

1. Levar a cabo as actuacions consistentes na contratacion da execucion, direccion das obras e

labores de coordinacion de seguridade e salde na fase de construcién, a xestion das mesmas
ata completar a sua finalizacion e formalizar os actos de recepcién de conformidade co
estipulado na lexislacion vixente en materia de contratos, e cos efectos sinalados na clausula
sexta.
As actuacions expresadas abarcan, se fose o caso, as execucions de modificacidns xustificadas
das obras, ata que as construcions merezan a plena conformidade de Augas de Galicia, por
producirse o acto formal de recepcidn e atoparse en condicions de ser entregadas ao concello
para a sua incorporacién ao servizo e uso publico.

2. Financiar as actuacidns nos termos estipulados na clausula quinta.

Controlar a calidade e a seguridade e salde das obras de referencia durante a sta execucion.

4. Durante o prazo de garantia das obras de referencia, realizar os tramites necesarios para que
o contratista repare aqueles defectos imputables @ slia execucidn e que se manifesten con
posterioridade ao acto de recepcion, de conformidade con disposto na lexislacion vixente en
materia de contratos. Esta garantia non cubrird os danos por un uso inadecuado das
instalacions, nin os debidos a actos vandalicos, nin as deterioracions debidas ao paso do
tempo, nin defectos ou danos por incumprimentos da normativa sanitaria ou en materia de
vertidos.

5. No ambito das sUas facultades, colaborar co Concello no desempefo das sUas obrigas e
afrontar e intentar resolver, conforme aos principios de boa fe e lealdade, calquera
dificultades ou problemas que poidan xurdir no desenvolvemento da actuacién, tendo como
Unico criterio da sua xestion, o logro dos obxectivos que se pretenden alcanzar con esta obra

hidraulica.
TERCEIRA. OBRIGAS XERAIS DO CONCELLO

Para o cumprimento do obxecto deste convenio, o Concello obrigase a:

1. Someter o proxecto das obras de referencia a informacion publica, mediante publicacién no
Boletin Oficial da Provincia, por un prazo non inferior a 20 dias habiles, e emitir unha
certificacion acreditativa de telo sometido a este tramite, @ que se xuntard, no seu caso, un
informe onde se dea contestacion as alegaciéns presentadas. No caso de que, debido ao
alcance do proxecto ou as afeccions que produza, o concello entenda que non procede este
tramite de informacion publica emitira certificacién neste sentido.

2. Prestar, con caracter previo a licitacion das obras de referencia por parte de Augas de Galicia,
conformidade co proxecto redactado. Noutro caso, Augas de Galicia podera deixar sen efecto
0os compromisos adquiridos neste convenio, sen mais tramites que a comunicacién ao
concello.

Financiar as actuacidns nos termos estipulados na clausula quinta.

4. A efectiva posta a disposicion de Augas de Galicia antes do inicio das obras, os terreos
necesarios, libres de cargas e gravames e co réxime urbanistico adecuado, para a execucion
das obras a que se refiren as actuacions descritas na clausula primeira, asi como a reposicion
de servizos e servidumes. Se os terreos non foran propiedade da entidade local, esta debera
tramitar o correspondente procedemento de expropiacion forzosa. Neste suposto, con
caracter previo ao inicio das obras e en relacion con todos os bens afectados, o concello
deberd acreditar o pago ou, no seu defecto, a consignacién na Caixa Xeral de Depdsitos do
depdsito previo & ocupacion e da indemnizacidn polos prexuizos derivados da rapida
ocupacion.

5. Asumir a realizacion das xestions pertinentes, ante os organismos que correspondan, para a
obtencion dos permisos, licencias e autorizacidéns regulamentarias, correndo cos custos que se
xeren, entre os que non habera liquidacién ningunha de tributo municipal, a que puidera dar
lugar a execucidn das obras, ao ser o concello o titular destas; asumindo tamén o pagamento
de calquera taxa, canon ou imposto, de caracter non local, derivado da construcion ou
explotacidn das obras de referencia.

No caso de que o proxecto das obras de referencia requira o seu sometemento a tramites de
avaliacién ambiental, asumir a condicién de 6rgano promotor e substantivo ante o érgano
ambiental competente, realizandose de xeito simultaneo ao tramite de informacion publica.

6. Recibir as obras e, como titular das mesmas, asumir a sla posta en servizo, explotacion,
mantemento e conservacion.

7. A utilizacion das instalaciéns executadas de acordo coa finalidade prevista.

8. No ambito das suas facultades, colaborar con Augas de Galicia no desempefio das suas
obrigas e afrontar e intentar resolver, conforme aos principios de boa fe e lealdade, calquera
dificultades ou problemas que poidan xurdir no desenvolvemento da actuacion, tendo como
Unico criterio da sua xestion, o logro dos obxectivos que se pretenden alcanzar con esta obra

hidraulica.
CUARTA. OBRIGAS EN RELACION A MODIFICACION DAS OBRAS
No caso de que durante a execucion das obras de referencia fora necesario modificalas, as citadas
modificacidéns seran aprobadas por Augas de Galicia, previa conformidade do Concello. No caso de

que supofia un aumento no importe previsto no convenio debera tramitarse unha addenda, de

conformidade co disposto na clausula undécima.

Noutro caso, Augas de Galicia podera deixar sen efecto os compromisos adquiridos neste convenio,

sen mais tramites que a comunicacién ao concello.

Con respecto a estas hipotéticas modificaciéns, Augas de Galicia e o Concello acordan que sexa de
aplicacion o mesmo réxime establecido nas clausulas segunda e terceira deste convenio.

QUINTO. REXIME DE FINANCIAMENTO E OBRIGAS DE CARACTER ECONOMICO

1. O custo total da actuacion de referencia contemplada neste convenio ascende a cento oitenta

e cinco mil euros (185.000,00 €), distribuidos nas seguintes anualidades entre as partes asinantes:

AUGAS DE ,
CONCELLO DE AVION |IMPORTE
GALICIA
2021 40.000,00 € 10.000,00 € 50.000,00 €
2022 108.000,00 € 27.000,00 € 135.000,00 €
TOTAL |148.000,00 € 37.000,00 € 185.000,00 €

2. Os gastos que se xeren en execucién deste convenio teran dous tramos diferentes de
financiamento:
. gasto non elixible, que supora aproximadamente un 20% do investimento total. O concello de

Avidn financiara exclusivamente este tramo cunha achega maxima de 37.000,00 €. En ningun caso, a
achega do concello de Avion serd superior ao gasto non elixible. Se o gasto non elixible definitivo
resulta superior, Augas de Galicia financiara a diferenza.

. gasto elixible, que supora aproximadamente un 80% do investimento e que é susceptible de
ser financiado pola Unién Europea no marco do Eixo REACT UE do Programa operativo FEDER Galicia
2014-2020, como parte da resposta da UE & pandemia da Covid-19.

A Axuda a Recuperacion para a Cohesion e os territorios de Europa (REACT-UE) é unha iniciativa que
prosigue e amplia as medidas de resposta a crise e de reparacion da crise propostas na Iniciativa de
Investimento en Resposta ao Coronavirus (IIRC) e na Iniciativa de Investimento en Resposta ao
Coronavirus Plus (IIRC+). Esta iniciativa contribuira a preparar unha recuperacion ecoldxica, dixital e
resiliente da economia. O REACT-UE inclie fondos adicionais que se poran a disposicion do FEDER,
entre outros fondos europeos, operando asi como fondos estruturais, e procederan do Fondo de

Recuperacion Next Generation EU, instrumento excepcional de recuperacion temporal.

Respectaranse, polo tanto, as normas de subvencionabilidade do gasto do Programa Operativo
FEDER Galicia 2014-2020, asi como as normas de informacion e publicidade establecidas nas Guias

de Publicidade e nas demais normas comunitarias que sexan de aplicacién.

No caso de que a Comisién Europea adoite decisions que impliquen correccidns financeiras e/ou
descertificaciéns de fondos europeos, consecuencia de causas imputables a entidade local, o Concello

obrigase a asumir os ditos importes econémicos.

3. Para o financiamento deste convenio, o concello de Avidon achegou a Augas de Galicia a
documentacion contable que acredita a disposicion de crédito adecuado e suficiente conforme as
anualidades establecidas na clausula QUINTA.1. Asi mesmo, unha vez asinado o convenio € como
requisito previo a licitacion do contrato de obra, o concello achegard a Augas de Galicia a
documentacion contable en fase de disposicion de gasto (fase D) que recolla a sua achega econdmica
de 37.000,00 €.

4, Para financiar a sUa achega referida na clausula QUINTA.1, Augas de Galicia dispon de crédito
suficiente e axeitado na conta 230 "Investimentos xestionados para outros entes publicos" do Plan
Xeral de Contabilidade Publica de Galicia.

Unha vez adxudicados todos os contratos necesarios para cumprir co obxecto deste convenio, Augas

de Galicia podera liberar o saldo non comprometido para a execucion dos ditos contratos.

5. Cada parte asumira, na porcentaxe prevista (Augas de Galicia un 80% e o Concello de Avién
un 20%), as variacions economicas, a alza ou & baixa, pola adxudicacién do contrato de obra e dos
contratos asociados & execucidon da obra (asistencia técnica a direccion de obra, seguridade e saude,
e todos aqueles que a direccion de obra nomeada considere necesarios para a sUa correcta
execucién), por modificacidéns, revisions de prezos, liquidacions dos contratos ou posibles
indemnizacions aos contratistas derivadas do cumprimento da vixente normativa sobre contratos do

sector publico.

6. O Concello aboara a sta achega na conta que Augas de Galicia indique ao efecto, do seguinte

xeito:

- A cantidade correspondente a anualidade 2021, estipulada na clausula 5.1, a abonara no prazo
maximo dun mes dende a recepcidon da comunicacién realizada por Augas de Galicia da adxudicacién

das obras obxecto do convenio.

- A cantidade correspondente a anualidade 2022, estipulada na clausula 5.1, a abonara no primeiro

trimestre do exercicio, sen necesidade de requirimento previo de Augas de Galicia.

Augas de Galicia remitira ao Concello a xustificacion do investimento efectuado que incluird as

certificaciéns, os xustificantes de pagamento e o certificado do gasto non elixible executado.

No caso de incumprimento, remitirase o importe integro da débeda, de conformidade co establecido
nos artigos 59 e seguintes da Lei 3/2021, do 28 de xaneiro, de orzamentos xerais da Comunidade
Autéonoma de Galicia para o ano 2021, ao 6rgano competente para o inicio do procedemento de
compensacion desta débeda coa participacion que ao Concello lle corresponda no Fondo de

Cooperacién Local e posterior retencidén nas entregas a conta.

SEXTA.- TITULARIDADE DAS OBRAS

O concello adquirira a titularidade das obras de referencia e asumira o seu mantemento, explotacion
e mantemento xa que a execucion das obras de referencia trae causa, en definitiva, do exercicio
dunha competencia de caracter local e da stUa vinculacidon & prestacion dun servizo tamén de
competencia local, sendo a actividade desenvolvida por Augas de Galicia, de acordo co establecido

neste convenio, de colaboracion financeira.
SETIMA.- RELACION LABORAL

A subscricién deste convenio non implica relacién laboral, contractual nin de calquera outro tipo,
entre os profesionais que desenvolvan as actividades e a entidade publica empresarial Augas de
Galicia, de tal xeito que non se lle podera esixir responsabilidade ningunha, nin directa, nin
subsidiaria, polos actos ou feitos ocorridos no desenvolvemento deste.

OITAVA.- COMISION DE SEGUIMENTO

Constituirase, a iniciativa de calquera das partes, unha comision formada por dous representantes de
Augas de Galicia e outros dous representantes do Concello de Avidn para desenvolver as seguintes
actuacions:

- Impulsar e avaliar o cumprimento deste convenio, propofiendo as actuacions que se

consideren precisas.
- Interpretar, en caso de dibida, o contido do convenio.

- Propofier as partes a resolucion das posibles controversias que puideran xurdir na aplicacion

do convenio.

Actuara como presidente un dos representantes de Augas de Galicia, con voto de calidade.
Esta comision reunirase as veces que se estimen oportunas para o cumprimento do convenio.

Os membros desta comisidn de seguimento poderan asistir as reunidéns desta acompanados do
persoal técnico que consideren oportuno. Ademais, cando se considere oportuno, a comisién de

Fondo Europeo de Desenvolvemento Rexional 9/13

% XO CO b e O 2021 “Unha maneira de facer Europa”


https://sede.xunta.gal/cve?idcve=cCcYF5PzZ7

Verificacion: https://sede.xunta.gal/cve

CVE: cCcYF5PzZ7

40|

=

v jB|ICIB

augasdegalicia

NN XUNTA
¢4 DE GALICIA

UNCM EURCPLA

seguimento podera requirir a asistencia técnica necesaria para a avaliacién e anadlise das distintas

cuestidns sobre as que deban adoptarse acordos.
NOVENA. NATUREZA DO CONVENIO

Este convenio de colaboracion ten natureza administrativa, rexendo na sUa interpretacion e

desenvolvemento o ordenamento xuridico-administrativo.

Todo litixio, controversia ou reclamacion resultantes deste convenio ou relativo a este, & sua
interpretacién ou execucion, ao seu incumprimento, resolucion ou nulidade, resolverase polos

organos da xurisdicion contencioso-administrativa.
DECIMA.- VIXENCIA DO CONVENIO

O convenio tera efectos desde a data da sua sinatura e estendera a sua vixencia ata o 31.12.2022.
Porén, seguira producindo efectos en tanto se mantefian as obrigas pendentes de cada unha das

partes recollidas neste convenio.
UNDECIMA.- MODIFICACION DO CONVENIO

Calquera modificacion no contido deste convenio, requirira acordo entre Augas de Galicia e o Concello
e tramitarase a través dunha addenda ao convenio. Non obstante, non se considerara modificacion
deste instrumento convencional a distribucidn interna entre as anualidades establecidas do crédito en
principio determinado para cada unha delas, sempre que non se incremente o seu importe global,
previa formalizacion de acordo entre as partes que recolla a conformidade no novo reparto de

anualidades.
DUODECIMA.- EXTINCION DO CONVENIO
Sera causa de extincion automatica do convenio:

- 0 cumprimento do seu obxecto

- 0 transcurso do seu prazo de vixencia

Ese convenio tamén podera extinguirse por incorrer nalgunha das seguintes causas de resolucion:

- 0 mutuo acordo entre as partes asinantes

a inviabilidade da realizacion das actuacions descritas neste convenio, por causas non

imputables as partes

- a inviabilidade financeira da actuacion como consecuencia de atrasos na licitacion e/ou
adxudicacion das obras.

- que a Unién Europea non cofinancie as obras a través dos seus Fondos Estruturais ou de

Investimento.

A resolucion con causa nalgin dos supostos anteriores non levara asociada indemnizaciéon a ningunha

das partes.

Ademais, sera causa de extincion por resolucién o incumprimento do contido do Convenio ou das
obrigas establecidas para cada unha das partes, sen prexuizo da esixibilidade dos danos e
responsabilidades imputables ao causante, que, no seu caso, incluira a indemnizacién que lle
corresponda ao contratista como consecuencia da resolucién do contrato ou demora no inicio ou
execucion das obras. Neste suposto, antes da resolucion do convenio, a outra parte debera notificar a
parte incumpridora un requirimento cun prazo maximo para que leve a cabo os compromisos que se
consideran incumpridos. Unha vez transcorrido ese prazo, se persiste o incumprimento, a parte que
dirixiu o requirimento notificara a outra parte a concorrencia da causa de resolucion e entenderase

resolto o convenio.

No suposto de que o Convenio se extinga por causas imputables ao Concello, as instalacions
executadas ata ese momento se poran a disposicion do Concello, considerandose a tddolos efectos

entregadas ao Concello titular das mesmas, con efectos liberatorios para Augas de Galicia.

Non obstante todo o anterior, se cando concorra calquera das causas de resolucién do convenio
existen actuacidns en execucién, as partes, a proposta da Comisién de Seguimento, poderan acordar
a continuacion e finalizacion das actuacidns en curso que se consideren oportunas, establecendo un
prazo improrrogable para a sua finalizacién. Neste caso, durante o transcurso deste prazo, as
cuestions relativas a titularidade das obras e a cesidn da posesion rexeranse polo disposto na clausula

sétima deste convenio.

DECIMO TERCEIRA. RESPONSABILIDADE POR INCUMPRIMENTO DO DEREITO DA UNION
EUROPEA

De acordo co previsto no artigo 5.4 do Real decreto 515/2013, polo que se regulan os criterios e 0
procedemento para determinar e repercutir as responsabilidades por incumprimento do Dereito da
Unidn Europea, o réxime de obrigas e responsabilidades por incumprimentos que conten este
convenio, considerase instrumento axeitado para a determinacion das correspondentes
responsabilidades.

En particular, o Concello obrigase a cumprir co establecido no artigo 71 do Regulamento (UE)
1303/2013 do Parlamento europeo e do Consello do 17 de decembro de 2013 polo que se establecen
disposicidons comuns relativas ao Fondo Europeo de Desenvolvemento Rexional, ao Fondo Social
Europeo, ao Fondo de Cohesién, ao Fondo Europeo Agricola de Desenvolvemento Rural e ao Fondo
Europeo Maritimo e da Pesca, e polo que se establecen disposicidons xerais relativas ao Fondo
Europeo de Desenvolvemento Rexional, ao Fondo Social Europeo, ao Fondo de Cohesién e ao Fondo
Europeo Maritimo e da Pesca, e derrdgase o Regulamento (CE) non 1083/2006 do Consello.

DECIMO CUARTA. PROTECCION DE DATOS DE CARACTER PERSOAL

As partes asinantes obriganse ao cumprimento do Regulamento (UE) 2016/679 do Parlamento
Europeo e do Consello, do 27 de abril de 2016, relativo & proteccién das persoas fisicas no que
respecta ao tratamento de datos persoais e a libre circulacion destes datos e polo que se derroga a
Directiva 95/46/CE (Regulamento xeral de protecciéon de datos), da Lei Organica 3/2018, do 5 de
decembro, de proteccién de datos persoais e garantia dos dereitos dixitais e demais normativa

vixente de aplicacién en cada momento en materia de proteccion de datos.
DECIMO QUINTA. PUBLICIDADE

A sinatura deste convenio supora o consentimento expreso das partes asinantes para incluir e facer
publicos os datos persoais que consten no convenio e do resto de especificacions contidas nel, de
conformidade co artigo 15 da Lei 1/2016, do 18 de xaneiro, de transparencia e bo goberno e co
Decreto 126/2006, do 20 de xullo, polo que se regula o rexistro de convenios da Xunta de Galicia.

Este convenio podera ser susceptible de financiamento no marco do Eixo REACT UE do Programa
Operativo FEDER Galicia 2014-2020 e, polo tanto, os beneficiarios deberan cumprir coas esixencias

de informacion e publicidade reguladas no apartado 2.2 do Anexo XII do Regulamento (UE) n°
1303/2013, do Parlamento e do Consello do 17 de decembro de 2013 polo que se establecen
disposicions comuns relativas ao Fondo Europeo de Desenvolvemento Rexional, ao Fondo Social
Europeo, ao Fondo de Cohesion, ao Fondo Europeo Agricola de Desenvolvemento Rural e ao Fondo
Europeo Maritimo e da Pesca, e polo que se establecen disposicions xerais relativas ao Fondo
Europeo de Desenvolvemento Rexional, ao Fondo Social Europeo, ao Fondo de Cohesién e ao Fondo
Europeo Maritimo e da Pesca, e derrdgase o Regulamento (CE) n° 1083/2006 do Consello e nos
artigos 3 a 5 do Regulamento (UE) n° 821/2014 da Comisién do 28 de xullo de 2014 polo que se
establecen disposicions de aplicacion do Regulamento (UE) no® 1303/2013 do Parlamento Europeo e
do Consello no que se refire & modalidades concretas de transferencia e xestion das contribucidns
do programa, a presentacién de informacidon sobre os instrumentos financeiros, as caracteristicas
técnicas das medidas de informacidén e comunicacion das operacions, e o sistema para o rexistro e o

almacenamento de datos.

E para que asi conste, en proba de conformidade coas clausulas deste convenio, as partes asinan

electronicamente este documento.

A presidenta de Augas de Galicia O alcalde do Concello de Avion

Ethel Maria Vazquez Mourelle Antonio Montero Fernandez

